
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR MIRATIMIN E MATERIALEVE DHE DOKUMENTACIONIT TË ADMINISTRIMIT TË MATERIALEVE ZGJEDHORE QË DO TË PËRDOREN NË ZGJEDHJET E DATËS 23 QERSHOR 2013 PËR KRYETAR TË BASHKISË BULQIZË, QARKU DIBËR, KRYETAR TË KOMUNËS THUMANË, QARKU DURRËS, PËR KRYETAR TË NJËSISË BASHKIAKE NR. 1, QARKU TIRANË DHE PËR KRYETAR TË KOMUNËS SEVASTER, QARKU VLORË
Komisioni Qendror i Zgjedhjeve në mbledhjen e datës 05.06.2013, me pjesëmarrjen e:

Lefterije
LUZI (LLESHI)-

Kryetare

Hysen

OSMANAJ-


Anëtar

Klement
ZGURI-


Anëtar                           

Vera

SHTJEFNI-


Anëtare

Shqyrtoi çështjen me:
OBJEKT:
Për miratimin e materialeve dhe dokumentacionit të administrimit të materialeve zgjedhore që do të përdoren në zgjedhjet e datës 23 qershor 2013 për Kryetar të Bashkisë Bulqizë, qarku Dibër, Kryetar të Komunës Thumanë, qarku Durrës, Kryetar të Njësisë Bashkiake nr. 1, qarku Tiranë dhe për kryetar të Komunës Sevaster, qarku Vlorë
BAZA LIGJORE: 
Neni 23, pika 1/a dhe 21, pika 2, të ligjit nr. 10019, datë 29.12.2008 “Kodi Zgjedhor i Republikës së Shqipërisë“,  i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe, dëgjoi diskutimet e të pranishmeve; 

V Ë R E N
Me Dekretet Nr. 8202, 8209 dhe 8210, datë 31 Maj 2013 dhe Dekret nr. 8213, datë 3 qershor 2013, Presidenti i Republikës ka caktuar datën 23 qershor 2013, për zhvillimin e zgjedhjeve për kryetarin e bashkisë Bulqize, Qarku Dibër, kryetarin e komunës Thumanë, qarku Durrës, për kryetarin e njësisë bashkiake nr.1, qarku Tiranë dhe kryetarin e komunës Sevaster, qarku Vlorë. Data 23 qershor 2013, është caktuar me dekret nr. 7841, datë 03.12.2012 nga Presidenti i Republikës edhe për zhvillimin e zgjedhjeve të përgjithshme për Kuvendin Shqipërisë. Duke qenë se KQZ ka miratuar dhe përgatitur të gjitha materialet dhe dokumentacionin e punës dhe atë të administrimit të materialeve zgjedhore për zgjedhjet për Kuvend, si dhe nisur nga fakti që edhe zgjedhjet për kryetar në disa njësi të organeve të qeverisjes vendore do të zhvillohen në të njëjtën ditë dhe do të administrohen nga të njëjtat KZAZ dhe KQV, atëherë edhe materialet dhe dokumentacioni që do të përdoret, për aq sa është e mundur, duhet të jetë i njëjtë. Gjithashtu, ky projekt-akt specifikon edhe procedurën e administrimit të dokumentacionit për hapjen dhe mbylljen e votimit për zgjedhjet e pjesshme për kryetar komune/bashkie.
PER KETO ARSYE

Komisioni Qendror i Zgjedhjeve bazuar në nenin 23, pika 1/a dhe dhe 21, pika 2 të ligjit nr. 10019, datë 29.12.2008 “Kodi Zgjedhor i Republikës së Shqipërisë“,  i ndryshuar “
V E N D O S I
1. Për zgjedhjet e pjesshme të datës 23 qershor 2013 për Kryetar të Bashkisë Bulqizë, qarku Dibër, Kryetar të Komunës Thumanë, qarku Durrës, për Kryetar të Njësisë Bashkiake nr. 1, qarku Tiranë dhe për Kryetar të Komunës Sevaster, qarku Vlorë, të përdoret i njëjti material zgjedhor dhe dokumentacion për administrimin e materialeve zgjedhore, që do të përdoret për zgjedhjet për Kuvend, i miratuar nga KQZ me vendimet nr. 4, datë 08.01.2013, nr. 5, datë 08.01.2013, nr. 6, datë 08.01.2013, nr. 7, datë 08.01.2013, nr. 8, datë 10.01.2013, nr. 9, datë 10.01.2013, nr. 10, datë 10.01.2013, nr. 11, datë 10.01.2013, nr.168, datë 25.02.2013 dhe 169, datë 25.02.2013. 
2. Në qendrat e votimit ku do të zhvillohen zgjedhjet e pjesshme, do të përdoret edhe një kuti votimi ku do të votohet për kryetarët e komunës apo bashkisë. Kjo kuti do të ketë etiketë me ngjyrë të ndryshme nga kutia për zgjedhjet për Kuvend, ku të shkruhet “Zgjedhje të pjesshme për kryetar bashkie/komune”.
3. Fleta e Votimit për Kryetar bashkie/komune do të vuloset me të njëjtën vulë të KQV-së dhe Kryetarit të KQV-së, e cila do të përdoret edhe për zgjedhjet për Kuvend. 

4. Në procesverbalet që do të përdoren për zgjedhjet e pjesshme, si:  PV-KZAZ-06, PV-KQV-07, PV-KQV-08, PV-KQV-09, PV-KQV-10 dhe PV-KQV-10-1 pjesa “Zgjedhjet për Kuvendin e Shqipërisë” të bëhet “zgjedhjet e pjesshme për Kryetar bashkie/komune”. Këto procesverbale do të kenë ngjyrë të verdhë. 

5. Origjnali i Procesverbalit të Vulosjes së Kutisë së Votimit para fillimit të votimit, Model PV-KQV-07, me shënimin “zgjedhje të pjesshme për Kryetar bashkie/komune”, pasi në të të shënohen numrat e kodeve të sigurisë me të cilin do të mbyllet Kutia me fletet e Votimit, do të futet në kutinë e votimit me etiketën ”Zgjedhje të pjesshme për kryetar bashkie/komune”.
6. Origjnali i Procesverbalit të Mbylljes së Votimit  PV-KQV-08, me shënimin “Zgjedhje të pjesshme për Kryetar Bashkie/Komune”, pasi plotësohet në rubrikat përkatëse me të dhënat për zgjedhësit dhe fletët e votimit, pasi në të të shënohen numrat e kodeve të sigurisë me të cilin do të mbyllet Kutia e Materialeve Zgjedhore dhe numri i kodit të pestë me të cilin do të mbyllet Kutia me fletët e Votimit, do të futet në Zarfin e Procesvebalit të Vulosjes, i cili futet në kutinë e votimit me etiketën “Zgjedhje të pjesshme për kryetar bashkie/komune”.
Ky vendim hyn në fuqi menjëherë.
Kundër këtij vendimi mund të bëhet ankim pranë Kolegjit Zgjedhor, Gjykata e Apelit Tiranë.

Lefterije

LUZI (LLESHI)-

Kryetare
Hysen

OSMANAJ-


Anëtar
Klement-

ZGURI-


Anëtar
Vera


SHTJEFNI-


Anëtare















1
Nr . 507 i vendimit                           Data  05.06.2013   e vendimit                   
Ora 16:00 e vendimit
[image: image1.png]


Për miratimin e materialeve dhe dokumentacionit të administrimit të materialeve zgjedhore që do të përdoren në zgjedhjet e datës 23 qershor 2013 për Kryetar të Bashkisë Bulqizë, qarku Dibër, Kryetar të Komunës Thumanë, qarku Durrës, për Kryetar të Njësisë Bashkiake nr. 1, qarku Tiranë dhe për kryetar të Komunës Sevaster, qarku Vlorë

_1096887754.bin

